
				এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 

ব্যর্থজীবন



মুখস্থে প্রথম কভু হইনি কেলাসে।

হৃদয় ভাঙ্গেনি মোর কৈশোর-পরশে।

কবিতা লিখিনি কভু সাধু-আদিরসে।

যৌবন-জোয়ারে ভেসে, ডুবিনি বিলাসে


চাটুপটু বক্তা নহি, বড় এজলাসে।

উদ্ধার করিনি দেশ, টানিয়া চরসে।

পুত্রকন্যা হয় নাই বরষে বরষে।

অশ্রুপাত করি নাই মদের গেলাসে!


পয়সা করিনি আমি, পাইনি খেতাব।

পাঠকের মুখ চেয়ে লিখিনি কেতাব॥


অন্যে কভু দিই নাই নীতি-উপদেশ।

চরিত্রে দৃষ্টান্ত নহি, দেশে কি বিদেশে।

বুদ্ধি তবু নাহি পাকে, পাকে যদি কেশ

তপস্বী হব না আমি জীবনের শেষে!

